Os garranos e os paxaros:
Simbiose mutualista na Serra da Groba
(Proxecto Equus. Caderno de campo. Apuntamentos)

RESUMO

Observacions feitas durante varios anos manifestan as relacions mutualistas entre os garranos (Equus
ferus atlanticus) e varias especies de aves na Serra do Groba. Acompafian o traballo varias gravacions
en video e outro material grafico.

ABSTRACT

Data obtained along several years show the mutual relation between Garranos (Equus ferus atlanticus)
and several bird species in the Serra da Groba. Documental recordings and other graphic materials
complete the study.

KEY WORDS: Mutual symbiosis, Serra da Groba, garrano (Equus ferus atlanticus), white wagtail (Motacil-
la alba), western yellow wagtail (Motacilla flava), common starling (Sturnus vulgaris), birds.

Nas nosas investigacions sobre os garranos da Serra da Groba, dentro do Proxecto
Equus, atopamonos con sorprendentes imaxes que nos guiaron para facer un segui-
mento mais detallado da relacién existente entre os garranos e as aves.

Como se ten publicado noutros artigos (Barcena, 2012; Lagos, 2013; Manso 2016,
Bas-Lopez, 2017; Fagundez & al., 2017) a presenza dos garranos nos nosos montes fa-
vorece a outras especies, tanto da fauna como da flora, que se benefician mutuamente
e crean relacions simbidticas das que a biodiversidade sae favorecida.

Na Serra da Groba xa temos comentado, dun xeito global (Manso, 2019), os be-
neficios que supon a presenza dos garranos para o medio ambiente, como rozadores
naturais, xeradores e distribuidores de fertilizante do que se favorecen moitas especies
vexetais, grupos de insectos e outros mamiferos menores, xa que a presenza do lobo
na Groba non se ten constatada dende os anos 70 do pasado século (Manso 2010),
sendo o garrano noutras serras do pais e do norte de Portugal vital para esta especie de
canido en perigo de extincion.

Unha das relaciéns mais senlleiras neste espazo de anélise é coas aves, e nomeada-
mente con algunhas especies en concreto.

Temos na retina as imaxes dos documentais sobre natureza nas que se ven grupos
de bufalos, cebras, elefantes, cervos, hipopdtamos, crocodilos, etc., nas que distintas
especies de aves colaboran nos labores de desparasitacién. E algo moi comun na natu-
reza a relacion de simbiose que establecen distintas especies para aproveitarse unhas
das outras, clasificindose estas dependendo do tipo de relacién: parasitismo é cando
unha se aproveita da outra e necesita desta para vivir, sendo na maioria dos casos
molesta para unha delas; comensalismo, cando un sae beneficiado e o outro non sae
prexudicado; dase maiormente nos ambientes marifios; e mutualismo, cando as bene-
ficiadas son as duas especies, tirando beneficios mutuos que as dias agradecen.

Na Serra da Groba temos observado que os garranos tefien esta simbiose mutua-
lista con varias aves, e observamos diferenzas tanto no numero como na persistencia
temporal, debido aos ciclos vitais de cada unha das especies. Despois de ter observa-

Garrano e estornifios.

do ocasionalmente estas relaciéns dende hai moitos anos, propuxémonos facer unha
observacion mais detallada nun ciclo de dous anos, para poder comprobar se habia
diferenzas estacionais, de especies, e incluso frecuencia das relaciéns, e anotar outra
posibles variables que poidan ser importantes para un estudo mais polo miudo.

Para acompaiiar as nosas observacions fixemos algunhas filmaciéns en video que
acompanan este artigo nos enlaces que se achegan na paxina web do IEM dentro do
Proxecto Equus.

A zona de observacion é toda a Serra da Groba, na que puidemos constatar es-
tes comportamentos simbidticos en lugares moi diversos. Os garranos son territoriais

e viven no lugar onde nacen, movéndose por unha zona concreta que se alonga ou
acurta dependendo da época do ano e o alimento e auga dispoiiibles. Viven en grupos
familiares nos que as matriarcas acompaian as stas crias ata a época do destete ou
cando paren outra cria, e permanecen no grupo perto da nai ainda despois de acadar
a idade de reproducién, sumando elementos ao grupo. En primavera na Groba os ga-
raions agrupan tddalas femias que poden e mantéfienas na sia zona, lonxe da posible
interferencia con outros machos. Se non hai interferencias alleas, a zona de campeo
dun grupo de animais é estable; de ai que poidamos ver sempre os mesmos animais
nunha determinada drea da serra. Isto facilita o estudo e control dos mesmos, tendo en
conta as variables climaticas que os fan desprazar buscando acubillo, auga ou alimento.

Observamos diferenzas estacionais nas relacions coas aves, derivadas da propia
presenza destas en numero variable en inverno ou en veran e a propia abundancia
doutras fontes de alimento. Algunhas son ocasionais e outras son estables, e hai que
ter presentes as épocas de migracién ou paso, nas que algunhas especies son vistas en
maior numero alimentandose.

As aves que temos visto relacionarse cos garranos son:

- Lavandeiras: lavandeira branca (Motacilla alba) e lavandeira amarela ou ver-
deal (Motacilla flava).

- Estornifios: estornifio negro (Sturnus unicolor) e estorniio pinto (Sturnus vulgaris).

- Tordo comun (Turdus philomelos).

- Laverca (Alauda arvensis).

- Cotovia (Galerita cristata e Calandrella brachydactyla)

- Pega (Pica pica).

- Chasco (Saxicola rubicola).

As lavandeiras, estornifios e pegas durante todo o ano, e en relacién directa sobre
os propios garranos, fan recoflecementos sistematicos no coiro e partes brandas dos
garranos na procura de carrachos, moscas, tabans e outros insectos hospedes.

As cotovias, lavercas e tordos mévense entre as patas e nos arredores das mesmas,
segundo os garranos van deambulando.

Os chascos estan sempre a carén, nos toxais e nos talos das abrétegas (brochas ou
abrutias) (Asphodelus lusitanicus), 4 espreita dos insectos que os garranos desprazan ao
mover os toxos cando os ripan coa boca ou os tripan coas extremidades.

A lavandeira branca é a que mais presenza ten na relacién cos garranos, durante
todo o0 ano e en toda a serra. Temos observado nalgtns casos a presenza dunha lavan-
deira acompaiiando cada un dos garranos que tifiamos diante, mais de vinte, como se
fosen pequenos gardians. Normalmente as lavandeiras andan por parellas e acompa-
flan un garrano ou grupo familiar de nai e fillas. Tamén temos observado pelexas de
lavandeiras por acadar un lugar entre as patas do seu garrano, defendendo o territorio.

A lavandeira branca esté cos garranos chova ou ventee e no inverno, en dias de frio
(4 graos) ou chuvia intensa, temos observado como non dubidan en percorrer todo o
lombo e corpo do garrano peteirando as serdas na procura de insectos (video n° 02.
2019 12 21).

A lavandeira verdeal vese mais dende a primavera ata o outono, cando moitas emi-
gran, o que fai que nos finais do veran aumente o nimero de avistamentos e de presen-
za entre os garranos cazando moscas e mosquitos no ar e diante dos seus ollos (video
01, 2020 09 10, 38 graos 16,15 h).

O estornifio negro é, xunto coa lavandeira branca, a ave que mdis temos observado
no lombo dos garranos da Groba. Ten presenza na serra todo o ano e anda case sempre
en bandos numerosos. Pousan arredor dalgtin grupo de garranos e axiila se lanzan a
peteirar todalas partes dos seus corpos, en grupo ou sds. Son dificiles de gravar e foto-
grafar, pois tan pronto detectan a presenza humana botan a voar afastindose. Temos
observado tanto grandes bandadas como grupos pequenos, 6 longo de todo o ano, con
frio e calor, con chuvia e con néboa. Hai zonas mais faciles para a observacion como A
Portela, perto da Valga, a Casia Dominga no lindeiro de Mougas e Baiila; a Poza de
Carballoso e arredores e no Alto da Groba. Estando 6 axexo, ben camuflados, pddese
ver como os estornifios conviven cos garranos e aproveitan tanto os parasitos no coiro
como no chan, nos arredores, cando os van trepando ¢ deambular. O lonxe, 4s veces, é
facil confundir os estornifios xuvenis de cor parda coas tordas, ata que levantan a voar
e se distinguen polo xeito diferente de voo. (video 05.2019 12 31, 18.37 h.)

Estas observacions do comportamento das aves en relacién cos garranos pofien
de manifesto unha mdis das interacciéns que se dan cos Equus ferus atlanticus, que
cumpren unha funcién medioambiental de moito valor nos ecosistemas da Serra da
Groba e A Valga. Asi pois, compre engadir 4s turbeiras (Fagundez & al., 2017)), o toxo
e a matogueira (Bas-Lopez, 2017), o lobo (Lagos, 2013; Barcena, 2012), mesmo varios
grupos de insectos coledpteros, e por suposto os outros valores etnograficos e culturais
(Manso, 2010), o do mundo das aves, que proporciona asemade imaxes ben fermosas

Garrano e lavandeira en dia de chuvia.

e eses outros valores que as veces ignoramos e que tanto contribien ao equilibrio dun
ecosistema como o da Groba, ameazado por tantos perigos e accidns destrutivas.

Estas imaxes e estes breves apuntamentos queren focalizar a atencién nos garranos
e todo o que os rodea, para colaborar nunha maior informacién sobre un animal e
unha cultura en perigo de extincidn, mais alé dos coniecidos curros e rapas. Agarda-
mos nun futuro poder seguir avanzando neste cofiecemento e incorporar mais datos
sobre esta curiosa relacion e simbiose mutualista.

Garrano mollado pola chuvia e lavandeira nun dia de vento e frio.

Lavandeira amarela cazando diante da cabeza do garrano.

Lavandeira entre as patas dun garrano.

Garrano e lavandeira branca aguantando un vento forte.

%

Lavandeira peteirando na anca dun garrano.

Garrana aleitando con lavandeira entre as patas.

Garrano con dous estornifios no lombo.

Garrano con estornifio gris no lombo.

Garrano e estornifio.

Lavandeira verdeal a espreita diante dun garrano careto.

INDICE DE VIDEOS

VIDEO 01: Garrano e lavandeira. 2020 09 10. Gravado as 16.15
h. no Tombifo, Torrofia.

VIDEO 02: Garrano en dia de chuvia coa lavandeira peteirdndo-
lle o coiro. 2019 11 20, Gravado as 18.20 h. no Campo da Secreta,
Viladesuso. %

VIDEO 04: Garrano deitado, protexéndose do frio, e lavandeira
branca. 2019 11 29. Gravado na Casifia Dominga, Baifia, 4s 18.07 h.

VIDEO 05: Bando de estornifios e garranos. 2019 12 31. Gravado
na Ladeira de Carballoso, Mougas, as 18.37 h.

VIDEO 06: Garranos e bando de estornifios. 2019 12 31. Grava-
do na Ladeira de Carballoso, Mougas, as 18.42 h.

VIDEO 07: Lavandeiras e lavercas cazando insectos entre as pa-
tas dun garrano. 2020 01 11. Gravado as 15.56 h. na Fonte Re-
gueira, Baifa.

